
Aulestin, bi mila eta hamaseiko urtarrilaren 19an, ondorengoak

BILDU DIRA:

Alde batetik, Josu Labaka Zuriarrain jauna, UEMAko lehendakaria,
UEMAren ordezkaritzan eta Olatz Eizagirre idazkariaren laguntzarekin. Azken
honek halaber egiaztatuko du ekintza hau.

Bestaldetik, Jon Benito Aramberri jauna 72454204 H NAN zkia. duena,
MUNDU MIRA KOOPERATIBA ELKARTEAren izenean , IFZ: F 75054122
zenbakiduna eta Armendi gain, 29 20809 Aia helbidea duena.

Azken honek aitortu ondoren administrazio publikoekin kontratatzeko
gaitasuna dutela, eta gai honekiko indarrean dauden xedapenek zehazten
dituzten debeku arrazoietan ez daudela ez bera eta ezta berak ordezkatzen
duen enpresa, elkar behartzeko legezko gaitasuna aitortzen diote elkarri,
honako aurrekariak azalduz.

AURREKARIAK

UEMAKko zuzendaritza batzordeak 2015eko abenduaren 11n erabaki
zuen UEMArako komunikazio plangintza osatua diseinatu eta gauzatzeko,
publizitaterik gabeko kontratazio negoziatuaren bidezko prozedura bat abian
jartzeko baldintza pleguak onartzea. Dagokion prozeduraren ondotik,
2016ko urtarrilaren 13ean egindako bileran erabaki du Mankomunitateko
komunikazio plangintza osatua diseinatu eta gauzatzeko zerbitzua MUNDU
MIRA KOMUNIKAZIOAK enpresari adjudikatzea eta bi aldeen betebeharrak
kontratu batean jasotzea.

Bi aldeek ados egonik, ondorengo klausulak dituen kontratua
hitzartzen dute:

KLAUSULAK

LEHENENGOA.- MUNDU MIRA KOOPERATIBA ELKARTEA enpresak 2016ko
urtarrilaren 18tik 2016ko abenduaren 31lra honako zerbitzu hau emateko
konpromisoa hartzen du:

UEMAren komunikazioaz arduratuko da, eta zeregin horiek betetzeko
pertsona bat jarriko du egun osoz UEMAko Azpeitiko bulegoan.

Zehazki beteko dituen zereginak kontratu honi atxikita eta bi aldeek
sinatuta dagoen eranskinean jasotzen dira. MUNDU MIRAk eta UEMAk
lehenak aurkeztutako proiektuan oinarritutakoaren baitan adostu zutenean
hain zuzen ere.

MUNDU MIRA UEMArako diseinatuko duen plangintza komunikatiboa egiteaz
eta horren dinamizazioaz arduratuko da, eta UEMAk hartuko ditu bere gain,
komunikazio euskarri ororen diseinua eta inprenta gastuak.

BIGARRENA.- MUNDU MIRA KOOPERATIBA ELKARTEAK halaber honako
konpromiso hauek hartzen ditu:

- Adjudikatutako zerbitzua emateko Mankomunitatearenak diren datu
pertsonalak eskuratu beharra dauzka. Horregatik MUNDU MIRA
KOOPERATIBA ELKARTEA enpresa datuen tratamendu arduraduna izango da
eta Datu Pertsonalak Babesteko 15/1999 Lege Organikoaren 12. artikuluari
jarraituz, datu pertsonal horien tratamenduaren gainean honako konpromiso
hauek hartzen ditu:

1) TRATAMENDUAREN ARDURADUNAK FITXATEGIAREN ARDURADUNARENAK
diren datuak eskuratu ahal izango ditu, kontratu honen arabera
adjudikatutako zerbitzuak emateko bakarrik. Datuak emandako aginduen
arabera tratatzen ez badira, ez da datu-komunikaziotzat hartuko.

2) FITXATEGIAREN ARDURADUNAK TRATAMENTU ARDURADUNAREN esku
jarri du fitxategia, eta tratamendu arduradunak ere behar diren
segurtasun-neurriak hartuko ditu, datu pertsonalak babesteko 15/1999 Lege
Organikoan eta lege hori garatzen duten arauetan aurreikusten diren
segurtasun-eskakizunak betetzeko.

3) Datuen TRATAMENDUAREN ARDURADUNAK datuak FITXATEGIAREN
ARDURADUNAK emandako aginduen arabera bakarrik tratatuko ditu.

4) TRATAMENDUAREN ARDURADUNAK kontratu honetan aurreikusten diren
zereginetarako bakarrik aplikatuko eta erabiliko ditu datuak; ezin izango ditu
kontratuan agertzen ez den beste helburu baterako aplikatu edo erabili.

5) TRATAMENDUAREN ARDURADUNAK sekretu profesionalpean gordeko ditu
kontratu honen arabera eskuratu ahal izango dituen datuak, eta agindu hori
errespetatu egin beharko du baita FITXATEGIAREN ARDURADUNAREKIN
dituen harremanak amaitzen zaizkionean ere.

6) 15/1999 Lege Organikoaren 12.2 artikuluko 2. paragrafoaren arabera,
TRATAMENDUAREN ARDURADUNA derrigortuta dago behar diren neurri
teknikoak eta antolakuntzari dagozkion neurriak ezartzera, datu
pertsonalen segurtasuna eta osotasuna bermatzeko eta, baimenik gabe,
datu horiek inork ez ditzan aldatu, galdu, tratatu edo eskuratu, eta hori
beteko du.

Segurtasun neurriak ekainaren 11ko 994/1999 Errege Dekretuan jasotakoak
izango dira.

7) FITXATEGIAREN ARDURADUNA TRATAMENDUAREN ARDURADUNAk
kontratu honetako baldintzak ez betetzeagatik sor daitezkeen edozein
erantzukizunetatik libre geratzen da. Hain zuzen ere,

a) baldin eta TRATAMENDU ARDURADUNAK datu pertsonalak kontratu
honetan bi aldeek hitzartu edo adostu ez duten helbururen batekin
erabiltzen baditu;

b) baldin eta TRATAMENDUAREN ARDURADUNAK datuak isilpean
gordetzeko eta hirugarrengoei ez jakinarazteko duen betebeharra
betetzen ez badu; edo

c) TRATAMENDUAREN ARDURADUNAK datuak kontratu honetako
klausulak, era batera edo bestera, errespetatu gabe erabiltzen
baditu.

Kasu guztietan eta, oro har, aurreko puntuetan jasotakoa ez betetzeagatik,
TRATAMENDUAREN ARDURADUNA tratamenduaren erantzuletzat hartuko da.
Hala, arduradun horrek erantzungo du berak egindako arau-hausteagatik,
eta baita Datuen Babeserako Agentzietan interesatuek aurkez dezaketen
edozein erreklamaziorengatik ere eta, bere kasuan, kaltetuari onar
dakiokeen kalte-ordainarengatik; kaltetuak bere ondasun edo eskubideetan
eragindako kalte edo galerarengatik erantzukizun-akzioa erabiliko du
kalte-ordainak eskatzeko.

8) Kontratu-lotura amaitu ondoren, TRATAMENDUAREN ARDURADUNAK
erabili dituen datu pertsonalak FITXATEGIAREN ARDURADUNARI itzuliko
dizkio: horiekin batera, tratatua izan den datu pertsonalen bat jasotzen den
euskarri edo agiria entregatuko dio.

- Lan horien ondorioz jasotako informazioa denbora mugarik gabe isilpean
gordetzea eta beste erabilerarik ez ematea ez enpresa eta ezta langileak
ere.

- Kontratu hau hirugarrenei ez zeditzea, ez baldin bada Mankomunitatearen
aurretiazko idatzizko baimenarekin.

- Betebehar fiskalak betetzea eta baita Gizarte Segurantzaren eta laneko
segurtasun eta higienearen arloan indarrean dauden xedapenak ere
betetzea. Mankomunitateak ez du inolako erantzukizunik izango xedapen
horiek betetzen ez badira.

_ Zerbitzua burutzearen ondorioz sor litezkeen kalteak eta galerak bere gain
hartzea, Sektore Publikoko Kontratuen Testu bateratuaren 214. artikuluan
xedatutakoarekin bat etorriz.

HIRUGARRENA.- UEMAk honako konpromiso hauek hartzen ditu:

- 44.623 euro (BEZ barne) ordaintzea jarraian zehaztutako eran:

Hilero 3.718,58 euro. Urtarriletik abendura egindako ordainketak hileko
azken astean egingo dira, beti ere MUNDU MIRAk faktura aurkeztu eta gero.

Prezio horretatik kanpo geratzen dira, UEMAn ariko den pertsonak Azpeitiko
bulegotik kanpo egin beharko dituen bidaia gastuak. Horiek hilero, faktura
bidez aurkeztuko zaizkio UEMAri eta UEMAk hartuko ditu bere gain.

Mankomunitateak ezarritako kopurua ordaintzeko, adjudikazio-hartzaileak,
fakturarekin batera, honako agiri hauek aurkeztu beharko ditu:

- Langilerik izanez gero, faktura aurkeztutako hil horretako soldata
langileei ordaindu izanaren agiriak, aurreko hileko TC1-a eta TC2-a,
eta horien ondorioz dagokion kopurua ordaindu izanaren agiria.

. Autonomoa izanez gero, Gizarte Segurantzari kuota ordaindu
izanaren agiria.

LAUGARRENA.- MUNDU MIRA KOMUNIKAZIOAK-ek bere betebeharrak

betetzeko beharrezko diren langileak kontratu beharko ditu. Langile horien
;

